
 

 

 
Bases da convocatoria 
 
1. Presentación 
 
A Federación de Asociacións de Persoas Xordas de Galicia (FAXPG) convoca a décima edición do Concurso 
Escolar "Coas Mans" (anteriormente “Cantamos coas Mans”), unha iniciativa de sensibilización e 
promoción da Lingua de Signos Española (LSE) dirixida aos centros educativos de Galicia. 
O concurso ten como finalidade fomentar o coñecemento da Lingua de Signos Española, visibilizar a 
realidade das persoas xordas, promover valores de inclusión e accesibilidade e impulsar a creatividade do 
alumnado a través da expresión artística e narrativa en lingua de signos. 

Con motivo da súa décima edición, o concurso amplía as modalidades de participación, permitindo a 
presentación tanto de cancións signadas como de propostas narrativas, teatrais ou poéticas realizadas en 
Lingua de Signos Española. 

 

2. Participantes 
 
O concurso está aberto á participación de todos os centros de ensino da Comunidade Autónoma de 
Galicia, tanto públicos, como privados ou concertados. 

Poderán participar alumnas e alumnos en grupo, por aula, por ciclo ou como proxecto de centro. Ademais 
tamén poden participar profesorado, persoal non docente, familias, etc. 

Cada centro educativo poderá presentar un máximo de dúas candidaturas, unha por cada modalidade. 

 

3. Modalidades 

Modalidade A: Cantamos coas Mans 

Consistirá na interpretación dunha canción en Lingua de Signos Española. 

A duración máxima da obra será de 4 minutos. 



   
 

 

Modalidade B: Contamos coas Mans 

Consistirá na presentación dunha creación realizada en Lingua de Signos Española a través de formatos 
narrativos, artísticos ou escénicos. 

Poderán presentarse, entre outras propostas: 

• Contacontos. 
• Narracións. 
• Teatro. 
• Poesía signada. 
• Dramatizacións. 
• Outras creacións artísticas en lingua de signos. 

A duración mínima da obra será de 3 minutos, e máxima de 10 minutos. 

 
4. Preinscrición 

Os centros interesados en participar deberán formalizar unha preinscrición previa dentro do prazo 
establecido pola organización. 

A preinscrición permitirá á FAXPG: 

• Coñecer o número aproximado de centros participantes. 
• Planificar as accións de apoio e asesoramento que poidan ser necesarias. 

A preinscrición non implica a obrigatoriedade de presentar unha candidatura final ao concurso. 

Poderá realizarse a través do formulario habilitado para tal fin na web da FAXPG. 

 
5. Asesoramento e apoio aos centros participantes 

Co obxectivo de favorecer unha participación de calidade e promover o coñecemento da Lingua de Signos 
Española, a FAXPG ofrecerá aos centros preinscritos un servizo gratuíto de asesoramento e 
acompañamento educativo. 

Este apoio poderá incluír: 

• Información sobre o concurso e as súas modalidades. 
• Orientación para a elaboración dos proxectos. 
• Resolución de dúbidas relacionadas coa Lingua de Signos Española. 
• Recomendacións técnicas para a gravación dos vídeos. 
• Recursos didácticos e materiais de sensibilización. 
• Información sobre a comunidade xorda e a accesibilidade. 

O asesoramento prestado terá carácter orientativo e educativo, sen que supoña en ningún caso a 



   
 

 

elaboración das candidaturas por parte da organización. 

A FAXPG resérvase o dereito de restrinxir ou limitar este servizo por causas organizativas. 

 

6. Requisitos das obras 

As candidaturas deberán cumprir os seguintes requisitos: 

• Estar realizadas en Lingua de Signos Española 
• Contar con audio e subtitulado en galego. No caso das cancións, poden ser temas orixinais en 

galego ou adaptacións a galego doutras cancións. 
• Respectar os valores de inclusión, accesibilidade, igualdade, diversidade e convivencia. 
• Non incorporar contidos ofensivos, discriminatorios ou contrarios aos dereitos humanos. 
• Ser o resultado dun proceso educativo desenvolvido polo centro participante. 

Poderán utilizarse medios audiovisuais, recursos dixitais e ferramentas de intelixencia artificial como 
apoio técnico ou creativo. 

En todo caso, o protagonismo da candidatura deberá corresponder ao alumnado e ás persoas 
participantes, constituíndo a obra o resultado dun traballo real desenvolvido polo centro educativo. 

Valorarase positivamente a colaboración con asociacións de persoas xordas e a participación da 
comunidade xorda no desenvolvemento da actividade. 

Unha comisión técnica valorará o contido dos vídeos, podendo descartarse as cancións ou gravacións que 
non cumpran uns requisitos mínimos en canto a comprensión do signado, así como as cancións ou 
gravacións cuxo contido poida resultar ofensivo. 

 

7. Presentación das candidaturas 

As obras deberán presentarse en formato audiovisual. 

Características técnicas: 

• Formato MP4, AVI ou MOV. 
• Resolución mínima HD. 
• Formato horizontal preferentemente. 

As candidaturas deberán enviarse mediante o formulario para tal fin habilitado na web da FAXPG no que 
tamén se deberán achegar os seguintes datos: 

• Datos identificativos do centro e da persoa de contacto que presenta a candidatura. 
• Autorizacións de uso de imaxe cando sexan necesarias. 
• Documentación complementaria para optar aos premios especiais. 

 

 
 



   
 

 

8. Prazos 
 
A presentación de candidaturas farase a través do formulario de inscrición dispoñible na web 
www.faxpg.es, no que será preciso achegar o vídeo a as cesións de imaxe correspondentes, antes do día 4 
de marzo de 2027 ás 12:00 h do mediodía.  

Non serán admitidas as candidaturas presentadas fóra de prazo. 

O prazo de votación para o “Premio do Público” abrirase na mañá do mércores 10 de marzo e pecharase o 
martes 16 de marzo ás 12:00 h do mediodía. A organización poderá modificar estes prazos en caso de 
consideralo necesario ou por cuestións técnicas. 
 
A elección das candidaturas premiadas farase pública na páxina web www.faxpg.es, e nas diferentes redes 
sociais desta entidade a partir do xoves 18 de marzo de 2027. 
 

 
9. Xurado 
 
O xurado estará composto por membros da FAXPG, así como posibles colaboradores/as externos/as. En 
total serán como mínimo 4 membros, entre os cales haberá obrigatoriamente: 
 

• Un/unha Especialista en LSE 
• Un/unha Profesor/a ou Educador/a 
• Un/unha Intérprete de LSE 
• Un/unha membro da Xunta Directiva da FAXPG 

Para a valoración dos premios Centro Inclusivo e Proxecto Sensibilizador, o xurado poderá solicitar 
información complementaria se o considera necesario. 

As súas decisións serán inapelables. 

 
10. Criterios de valoración 

Modalidade “ Cantamos coas Mans”  

• Calidade e claridade da Lingua de Signos Española: 40 puntos. 
• Adaptación da canción á LSE: 20 puntos. 
• Creatividade e posta en escena: 20 puntos. 
• Calidade técnica e audiovisual: 20 puntos. 

Modalidade “Contamos coas Mans”  

• Calidade e claridade da Lingua de Signos Española: 40 puntos. 
• Expresividade narrativa e comunicativa: 20 puntos. 
• Creatividade do contido: 20 puntos. 
• Calidade técnica e audiovisual: 20 puntos. 



   
 

 

Valorarase de maneira transversal: 

• O valor educativo da proposta. 
• A promoción da accesibilidade. 
• A sensibilización da comunidade educativa. 
• A participación activa do alumnado. 

 
 
11. Premios 
 
Establécense os seguintes premios: 
 

Premio Cantamos coas Mans 

Á mellor candidatura da modalidade de cancións signadas. 

 
Premio Contamos coas Mans 

Á mellor candidatura da modalidade narrativa, artística ou escénica. 

 
Premio do Público 

O “Premio do Público” será elixido entre todas as candidaturas do concurso (tanto canción signadas como 
narracións) a través dunha votación en liña na web da FAXPG. Na devandita web publicaranse os vídeos 
(aloxados na plataforma YouTube) e poderase acceder á votación (realizada a través dunha plataforma 
externa como Google Forms). A organización poderá facer uso doutras plataformas se o considera 
necesario.  

O prazo de votación para o “Premio do Público” abrirase na mañá do mércores 10 de marzo e pecharase o 
martes 16 de marzo ás 12:00 h do mediodía. A organización poderá modificar estes prazos en caso de 
consideralo necesario ou por cuestións técnicas. 

 
Premio Centro Inclusivo 

Recoñecerá ao centro educativo que destaque polo seu compromiso coa inclusión das persoas xordas e 
coa accesibilidade. Teranse en conta a existencia de iniciativas ou medidas de accesibilidade para facilitar 
a participación das persoas xordas no día a día do centro educativo, ou tamén iniciativas específicas para 
sensibilizar sobre as persoas xordas ou ensinar a lingua de signos no propio centro ou na súa contorna.  

Para optar a este premio deberá presentarse unha memoria explicativa, cun máximo de dúas páxinas, 
describindo as actuacións desenvolvidas O xurado poderá solicitar documentación adicional. 

 
Premio Proxecto Sensibilizador 

Recoñecerá a iniciativa que xere un maior impacto de sensibilización non só na propia comunidade 
educativa, senón tamén fóra desta. Valoraranse especialmente a implicación comunitaria (veciñanza, 



   
 

 

autoridades ou entidades locales, asociacións, etc.) e o impacto social do proxecto (implicación de 
artistas, líderes de opinión, medios de comunicación, etc.). 

Os centros deberán achegar documentación complementaria que permita acreditar o alcance das accións 
realizadas (máximo de dúas páxinas expoñendo o impacto do proxecto e achegando evidencias deste). 
 

Premio Especial X Edición 

Con motivo do décimo aniversario do concurso, concederase un recoñecemento especial ao centro 
educativo con maior traxectoria de participación ao longo das diferentes edicións. 
 

Dotación dos premios 

Todos os centros cuxas candidaturas resulten premiadas recibirán un diploma acreditativo. 

Ademais, as candidaturas recoñecidas cos seguintes premios recibirán unha tarxeta de compra de 
Vegalsa-Eroski por valor de 150 euros: 

• Premio Cantamos coas Mans. 
• Premio Contamos coas Mans. 
• Premio Proxecto Sensibilizador. 
• Premio Centro Inclusivo. 

As candidaturas recoñecidas cos seguintes premios recibirán unha tarxeta de compra de Vegalsa-Eroski 
por valor de 100 euros: 

• Premio Especial X Edición. 
• Premio do Público. 

No caso de que unha mesma candidatura resulte gañadora de varios premios, acumularanse as contías 
correspondentes a cada un deles.  

O xurado poderá estimar deixar como deserto calquera dos premios se considera que ningunha das 
propostas presentadas cumple cos requisitos mínimos. 

 
12. Fallo e entrega dos premios 

O fallo do xurado será comunicado a través de email aos centros participantes e de xeito público na 
páxina web www.faxpg.es, e nas diferentes redes sociais desta entidade a partir do xoves 18 de marzo de 
2027.   

Para a entrega dos diplomas e premios, a FAXPG organizará un acto no que promoverá a actuación en 
directo dos centros premiados. Para iso contará coa presenza dos devanditos centros, que poderán acudir 
cunha representación maior ou menor en función do aforo do auditorio. En todo caso, deberá acudir 
como mínimo unha persoa representante do equipo docente que poida intervir para contar a súa 
experiencia de participación e recoller o premio. Para facilitar a participación dos centros, establécese a 
celebración da mesma o vindeiro mércores 5 de maio de 2027 na Cidade da Cultura de Galicia. A FAXPG 
comprométese a avisar con antelación de posibles cambios na data ou lugar do acto para facilitar a 



   
 

 

participación dos centros premiados.  

 
13. Difusión das obras 

A participación no concurso supón a autorización á FAXPG para reproducir, difundir e comunicar 
publicamente os traballos presentados a través de: 

• Páxina web. 
• Redes sociais. 
• Materiais divulgativos. 
• Campañas de sensibilización. 
• Medios de comunicación. 

Esta utilización non terá finalidade comercial. 

A propiedade intelectual das obras seguirá pertencendo aos seus autores e autoras. 

Os vídeos non poderán facerse públicos nin difundirse en redes sociais de forma previa á súa publicación 
por parte da FAXPG. 
 
 
14. Dereitos de imaxe 

Para participar na convocatoria, ademais do vídeo, os centros deberán enviar o seguinte modelo de 
cesión de dereitos de imaxe que se adxunta, debidamente asinado polos pais/nais dos alumnos/as 
participantes na gravación, así como polo profesorado e calquera outra persoa que apareza no vídeo. 
Neste último caso, así como no caso de que os alumnos/as participantes sexan maiores de 18 anos, a 
autorización terá que vir asinada por eles. Os modelos poderanse anexar escaneados no mesmo 
formulario de inscrición. Non se admitirán vídeos nos que aparezan persoas para as que non se conte coa 
correspondente autorización, aínda que se oculten as súas caras utilizando ferramentas de edición (tipo 
pixelado ou difuminado de caras). 

 
15. Dereitos de autor 

No caso de utilización de obras musicais preexistentes, os centros participantes declaran coñecer as 
condicións de uso establecidas polas plataformas dixitais. 

A FAXPG non asumirá responsabilidade polas posibles restricións derivadas dos dereitos de propiedade 
intelectual das obras empregadas. 

 
16. Protección de datos 

Os datos persoais facilitados serán tratados conforme á lexislación vixente en materia de protección de 
datos e utilizaranse exclusivamente para a xestión do concurso e das actividades derivadas da súa 
organización. 

 



   
 

 

17. Contacto e aclaración de dúbidas 

Para aclarar calquera dúbida, os centros poderán contactar coa FAXPG polos seguintes medios: por 
teléfono, 981 16 93 36 ou por email a  mcomunicacion@faxpg.es ou pedagogía@faxpg.es     

 
18. Aceptación das bases 

A participación no X Concurso Escolar "Coas Mans" implica a aceptación íntegra das presentes bases. 

A organización resérvase o dereito de resolver calquera cuestión non prevista nelas. 

 
 
 
 
 


